
Оҕо тѳрѳппүттэриттэн 

холобур ылар! 

   Оҕо  киhи  бэрдэ   буолан улаатарыгар сүрүн  
оруолу  дьиэ  кэргэн  ылар.  
   Оҕо бастакы иитээччилэринэн тѳрѳппүттэрэ 
буолаллар. Тѳрѳппүттэринээн   хас  күн   аайы  
алтыhан  оҕоҕут  элбэххэ үѳрэнэр, сиэр-майгы 
ѳттүгэр, тутта - хапта  сылдьарыгар  кинилэри  
үтүктэр. 



 
Оҕоҕутун  хайа  да  түгэңңэ 

  ТАПТААҢ! 

Сэлэhии  –   киhи  олоҕун   арахсыспат  
ситимэ. Тѳһѳ   кыалларынан  элбэхтик  
оҕоҕутун кытта алтыhаҕыт, кэпсэтэҕит 
да , соччонон  оҕоҕут  дьоңңо - сэргэҕэ  
аhаҕас , эйэҕэс  буолуо. Онон элбэхтик  
сэлэhиң ,    бииргэ    дьиэ    кэргэнинэн  
оонньооң , айылҕаҕа  сылдьың. 



 
Оҕоҕутун хайдах баарынан:  

туох үчүгэйдээҕинэн, 
итэҕэстээҕинэн  ылының !  

   Сүрэҕэ  суоххун,   куттаскын, 
куhаҕаңңын диэн мѳҕѳн тахсар 
буоллаххытына,  кырдьык,  
оннук   оҕолоох   буолуоххут.  
   Тоҕо диэтэххэ ити этэргитин 
 барытын кини итэҕэйэр. 



 

Оҕоҕутугар, кини кыаҕар- 
күүһүгэр итэҕэйиң ! 

    Эйэҕэс   буолуу    дьоңңо,   ордук  
чугас дьоңңор,тапталтан саҕаланар. 
 Онон оҕоҕутугар бу хаачыстыбаны 
сайыннарың. Оҕоҕутугар тапталгы- 
тын харыстаамаң, кини ситиһиитин 
 тэңңэ үллэстиң. 



Оҕоҕут бэйэтигэр, 
бэйэтин кыаҕар 

итэҕэйэригэр кѳмѳлѳһүң ! 

Оҕоҕутугар ѳрүү «Эн тугу барытын 

сатыаң, кыайыаң. Бэйэҕэр  эрэллээх 

буол!» –  диэн   санаатын    кѳтѳҕүң, 

 киниэхэ   эрэнэргитин  биллэриң. 
  



Оҕоҕутун ѳйдүү сатааң.   
Тугу саныырын, толкуйдуурун  
интэриэhиргээн билэр буолуң, 
сорох түгэңңэ кини оннугар 
бэйэҕитин туруоран кѳрүң ! 

    Оҕоҕутунаан     кэпсэтэргитигэр 
хаhыытаамаң,  кыыhыран  - тымтан 
турумаң. Бастаан   налыччы   истиң.  
Дьиэ кэргэңңитигэр үѳрүү,ѳйдѳһүү, 
 убаастабыл баар буоллун. 



Оҕоҕут   ситиhиилээх 
буоларыгар  эрэли  биэриң, 

туох баар санааҕытын 
ууруң. 

Оҕоҕут  эhиги  киниэхэ  итэҕэйэргитигэр,  
хаhан   баҕарар   кѳмѳлѳhѳ   кэлэргитигэр 
эрэллээх    буолуохтаах.   Кини  хорсунун, 
үлэhитин,  туохтан да  толлубакка  иннин  
хоту баран иhэригэр кыах биэриэхтээххит.  
Элбэхтик  хайҕааң,эрэнэргитин биллэриң.  
 
 



Бэйэҕит туолбатах ыра 
санааҕытын  оҕоҕут  нѳңүѳ 
олоххо киллэрэ сатаамаң ! 

Бэйэҕитин кыана туттуң. 

Кыраттан  кыыhырымаң, 

Оҕоҕутугар илиигитин 

кѳтѳҕүмэң . 



Бэйэҕит тус 
холобургутунан 

иитэргитин умнумаң! 

  Үтүѳ  дьыаланы   оңороругар  

кыhаллың .  Эйэҕэс, аhыныгас  

буоларга   эhигиттэн   үѳрэнэр. 



Атын оҕолорго оҕоҕутун  
тэңнээмэң, холобур 

туруорумаң. Хас биирдии оҕо 
кимиэхэ да маарыннаабат. 

Кини- соҕотох. Ону  ѳйдѳѳң! 

  Хас биирдии киhи бэйэтэ туспа 

суоллаах. Сѳбүлүүр дьарыгынан 

дьарыктаннын.  

    Оҕоҕутун  хааччахтаамаң.  



Эhиги  баҕаҕыт  хоту 

оҕоҕут улааппат.   

Статистика кѳрдѳрѳрүнэн тѳрѳппүттэр: 
• оҕоҕо 37 тѳгүл бирикээстээн, 
• 42 тѳгүл  сэрэтэн, 
• 50 тѳгүл  буруйдаан  
                                     этэллэр эбит. 
   Оҕоҕо итинтэн сынньалаң наада. 



Оҕо иитиитигэр эhиги сүрүн 

эппиэтинэhи ыларгытын 

умнумаң! 

Сарсыардаттан  оҕоҕутун сыллааң, кууhуң, хайҕааң!  
Кини – олоххут киэргэлэ буоларын умнумаң!  


